
GOUVÈNÈ CUOMO ANONSE $9.7 MILYON SIBVANSYON NYSUNY 2020 POU 

ETABLI YON SANT DEVLOPMAN MENDÈV REJYONAL NAN KOLÈJ KOMINOTÈ 
ADIRONDACK 

 
Nouvo etablisman an ap adrese bezwen swen sante, mendèv ak devlopman biznis 
 
 
Gouvènè Andrew M. Cuomo jodia te anonse yon prim $9.7 milyon pou SUNY 
Adirondack nan kad katryèm seri sibvansyon Defi NYSUNY 2020. Finansman sa a ap 
pèmèt SUNY Adirondack devlope Sant Preparasyon Mendèv Rejyonal Adirondack ki 
pral loje anpil inisyativ aprantisaj ak fòmasyon mendèv aplike pou ede prepare mendèv 
Capital Region pou travay yo nan lavni. 
 
“Kòm ekonomi upstate New York kontinye ap grandi, nou dwe asire ke mendèv nou an 
gen konpetans ak fòmasyon ki nesesè pou satisfè travay yo ki te kreye pa nouvo 
endistri ansanm avèk sa kap emèje yo,” Gouvènè Cuomo te deklare. “Sibvansyon sa 
ap pèmèt SUNY Adirondack devlope yon etablisman modèn ki asire ke travayè yo 
resevwa fòmasyon yo bezwen, kidonk nouvo biznis yo ap asire yon mendèv kalite.” 
 
Sant Preparasyon Mendèv la ap travay avèk anplwayè lokal yo pou fòme etidyan yo 
pou yo ka reponn a bezwen mendèv lokal yo, sipòte objektif SUNY ak Konsèy 
Devlopman Ekonomik Capital Region, e pami tout lòt bagay, kontribye pou ede rezidan 
yo garanti travay nan rejyon an. Etablisman an ap loje laboratwa stimilasyon fòmasyon 
modèn pou travayè swen sante nan rejyon an, kreye yon pwen kontak inik pou ti biznis 
start-up yo ak kwasans nan yon kominote ki lajman gen lespri antreprenè, epi santralize 
pèsonèl devlopman mendèv kolèj la ak resous yo. 
 
Gouvènè Adjwen Hochul te deklare: “Devlopman mendèv bay zouti ki nesesè pou 
plis Nouyòkè jwenn travay ki peye byen, isit la nan Eta New York. Nan ekonomi 
mondyal la, biznis yo bezwen plis pase yon diplòm - yo bezwen konpetans mond reyèl 
ki souvan spesyal a endistri a. Finansman sa a se yon egzanp sou angajman Gouvènè 
Cuomo pou redefini kijan kolèj kominotè yo ka fè patenarya avèk biznis yo kidonk 
etidyan nou yo ka jwenn konpetans yo bezwen pou reyisi.”  
 
Pwopozisyon Sant Preparasyon Mendèv SUNY Adirondack pou sibvansyon SUNY 
2020 an te baze sou yon etid konplè nan Plan Prensipal etablisman li yo, izaj 

etablisman aktyèl la ak yon revizyon sou bezwen yo pami kominote biznis yo nan rejyon 
an. Sa a demontre yon bezwen reyèl pou yon anplasman ki konsakre nan pouswit anpil 
aprantisaj aplike ki egziste deja ak inisyativ fòmasyon mendèv. Deja, pwojè sa a te 
idantifye kòm yon modèl endistri pou yon kolèj kominotè ki sipòte kominote ak bezwen 
mendèv la. 
 
Senatè Betty Little te deklare, “Mwen pa ka tann pou m wè etidyan yo pran avantaj 
nan tout sa nouvo sant preparasyon travay la ap gen pou ofri. Sa a se yon jou ki 
vrèman enteresan pou SUNY Adirondack, pou rejyon nou an ak kominote biznis la ki 
pral fè patenarya avèk kolèj la. Mwen te kontan anpil paske m te sipòte aplikasyon 
SUNY Adirondack 20/20 e mwen pat ka pi kontan pase sa pou anons jodia.” 
 
Manm Asanble Dan Stec te deklare, “Envestisman edikasyon sa nan mendèv nou an 
ap asire ke travayè yo nan rejyon nou an gen konpetans yo bezwen pou reyisi nan djòb 
yo nan lavni. Mwen remèsye Gouvènè a ansanm avèk tout moun ki te patisipe pou fè 
sibvansyon SUNY2020 vini yon reyalite epi pote dola sa yo nan rejyon nou an.”  
 
Chanselye SUNY Nancy L. Zimpher te deklare, “Sant Preparasyon Mendèv Rejyonal 
Adirondack ap sèvi kòm yon modèl endistri, montre opòtinite eksepsyonèl ki te kreye 
pou etidyan ak pwofesè yo lè kolèj kominotè yo fè patenarya avèk kominote biznis lokal 
la pou bay fòmasyon travay e kolektivman reponn a demann travay la. Pwogram 
NYSUNY 2020 Gouvènè Cuomo a kontinye ogmante kapasite SUNY pou devlopman 
ekonomik epi pozisyone etidyan nou yo nan yon nivo siksè siperyè. Konpliman a 
Prezidan Duffy ansanm avèk tout kominote SUNY Adirondack nan sibvansyon sa ki 
nesesè anpil.” 
 
Prezidan SUNY Adirondack Kristine Duffy te deklare, “Nouvo etablisman sa a nan 
kanpis Queensbury nou an ap mete SUNY Adirondack nan sant devlopman mendèv 
nan rejyon nou an, e nou remèsye Gouvènè a ansanm avèk SUNY pou envestisman 
an. Nouvo etablisman modèn sa a ap sipòte travayè swen sante yo ki gen anpil 
demann, devlopman ti biznis yo ak kwasans, epi kreye espas ki konsakre pou fè yon 
rechèch enpòtan sou maladi Lyme ak laboratwa tès nan rejyon nou an. Finalman, nap 
genyen yonsèl arè pou kominote biznis lan angaje avèk etidyan ak pwofesè nou yo pou 
kreye eksperyans enpòtan ki sipòte anviwonman aprantisaj 21yèm syèk la kote etidyan 
yo aplike konesans salklas yo nan anviwonman mond reyèl la grasa patenarya avèk 
lidè edikasyon ak biznis yo nan zòn lan.”  
 
Eleman fizik nan etablisman an gen ladan yon adisyon 10,000 pye kare ki konekte avèk 
Sant Edikasyon Siperyè Rejyonal ki egziste deja SUNY Adirondack nan bilding syans 
kolèj la. Eleman kle nan nouvo espas sa planifye pou genyen:  

• Biznis Santral, yon sant solisyon “yonsèl arè “ pou konekte biznis yo avèk 
potansyèl anplwaye yo, patnè preparasyon karyè ansanm avèk lòt resous yo ki 
itilize pou ede ti biznis yo grandi 

• Laboratwa Stimilasyon Swen Sante, yon sant fòmasyon lokal pou travayè 
enfimye ak swen sante yo kap eksplwate SUNY Adirondack ak nouvo pwogram 
atikilasyon R.N. a B.S.N SUNY Plattsburgh 

• Rechèch sou maladi Lyme ak laboratwa tès an patenarya avèk konpayi Alman 
InfectoLab 

• Etablisman ki elaji ak amelyore pou Biwo Edikasyon Siperyè ki kontinye ap 
grandi ak fòmasyon mendèv yo ak pwogram anrichisman pèsonèl. 

• Wo kapasite, konferans adaptab ak espas fòmasyon pou fonksyon kolèj la 
ansanm avèk kominote a ak aktivite yo 

 
Avèk lokasyon yo nan Queensbury, Wilton, ak sou entènèt, SUNY Adirondack se yon 
kanpis kap devlope nan pigwo inivèsite nan peyi a, Inivèsite Eta New York. SUNY 
Adirondack sèvi plis pase 4,000 etidyan chak ane atravè degre kredi li yo, sètifikasyon 
ak pwogram edikasyon kontinyèl. 

